
DYDD MERCHER, 29 MEDI 2021

Annwyl Gynghorydd,
CYFARFOD O GYNGOR GWYNEDD - DYDD IAU, 7 HYDREF 2021
FE’CH GWYSIR TRWY HYN i gyfarfod rhithiol drwy Zoom o GYNGOR GWYNEDD

a gynhelir am 1.00 y.h., DYDD IAU, 7FED HYDREF, 2021 i ystyried y materion a
grybwyllir yn y rhaglen a ganlyn.

Yr eiddoch yn gywir

————

Pennaeth Gwasanaethau Democratiaeth

RHAGLEN

YMDDIHEURIADAU
Derbyn unrhyw ymddiheuriadau am absenoldeb.
COFNODION

Bydd y Cadeirydd yn cynnig y dylid llofnodi cofnodion y cyfarfodydd
o’r Cyngor a gynhaliwyd ar y dyddiadau isod fel rhai cywir:-

e 28ain Mehefin, 2021 (Cyfarfod Arbennig)
e 8fed Gorffennaf, 2021

DATGAN BUDDIANT PERSONOL

Derbyn unrhyw ddatganiadau o fuddiant personol.
CYHOEDDIADAU'R CADEIRYDD

Derbyn unrhyw gyhoeddiadau gan y Cadeirydd.
MATERION BRYS

Nodi unrhyw eitemau sy’n fater brys ym marn y Cadeirydd fel y gellir
eu hystyried.

CWESTIYNAU

Ystyried unrhyw gwestiynau y rhoddwyd rhybudd priodol ohonynt o
dan Adran 4.19 o’'r Cyfansoddiad.

DATGANIAD CYNGOR GWYNEDD YNGHYLCH AMRYWIAETH
Cyflwyno adroddiad yr Aelod Cabinet Cefnogaeth Gorfforaethol.

DEDDF LLYWODRAETH LEOL AC ETHOLIADAU (CYMRU) 2021 -
DIWEDDARIAD CYFARFODYDD HYBRID

Cyflwyno adroddiad yr Aelod Cabinet Cefnogaeth Gorfforaethol.

DIWYGIADAU I GYTUNDEB RHYNG-AWDURDOD
PARTNERIAETH PENSIWN CYMRU

Cyflwyno adroddiad Cadeirydd y Pwyllgor Pensiynau.

RHEOLI SEFYDLIADAU RHYW - DEDDF LLYWODRAETH LEOL
(DARPARIAETHAU AMRYWIOL) 1982

Cyflwyno adroddiad yr Aelod Cabinet Amgylchedd.

(A)

(B)

(©)

ADOLYGIAD O FFINIAU ETHOLIADOL GWYNEDD
Adroddiad i ddilyn.

RHYBUDDION O GYNNIG

RHYBUDD O GYNNIG GAN Y CYNGHORYDD ELWYN EDWARDS

Yn unol &r Rhybudd o Gynnig a dderbyniwyd oddi wrtho dan Adran
4.20 o’'r Cyfansoddiad, bydd y Cynghorydd Elwyn Edwards yn cynnig
fel a ganlyn:-

1. Bod y Cyngor yn gofyn i’r Cabinet ystyried dynodi Dydd
Gwyl Ddewi yn swyddogol drwy roidiwrnod o wyliau i'w
gweithlu er dathlu Diwrnod ein Nawddsant ar Fawrth laf
2022 a phob blwyddyn o hynny ymlaen.

2. Bod y Cyngor yn galw ar Lywodraeth San Steffan i
ddatganoli i Lywodraeth Cymru y grym iddynt fedru creu
gwyliau banc i Gymru (drwy’rBanking and Financial
Dealings Act 1971) — yn yr un modd ag yw’r drefn eisoes yn
Yr Alban a Gogledd Iwerddon.

RHYBUDD O GYNNIG GAN Y CYNGHORYDD CATRIN WAGER

Yn unol &r Rhybudd o Gynnig a dderbyniwyd oddi wrthi dan Adran
4.20 o’r Cyfansoddiad, bydd y Cynghorydd Catrin Wager yn cynnig fel
a ganlyn:-

1. Bod y Cyngor hwn yn dymuno estyn croeso cynnes i
ffoaduriaid o Affganistan sydd wedi cyrraedd Gwynedd yn
ddiweddar, neu a fydd yn cyrraedd yn fuan.

2. Bod y Cyngor hwn yn cefnogi egwyddorion sylfaenol:-

e Erthygl 14 Datganiad Cyffredinol o Hawliau Dynol
1948, sy’n cydnabod hawl pobl i geisio lloches rhag
cael eu herlid mewn gwledydd eraill, a

e Confensiwn 1951 yn ymwneud a Statws Ffoaduriaid a
Phrotocol 1967 yn ymwneud a Statws Ffoaduriaid.

3. Bod y Cyngor yn bryderus nad yw cynllun newydd
arfaethedig llywodraeth y DU ar gyfer Mewnfudo yn
cefnogi’r egwyddorion a amlinellir uchod, ac yn
gwrthwynebu i wneud y weithred o geisio lloches yn
drosedd.

RHYBUDD O GYNNIG GAN Y CYNGHORYDD GRUFFYDD
WILLIAMS

Yn unol &r Rhybudd o Gynnig a dderbyniwyd oddi wrtho dan Adran
4.20 o'r Cyfansoddiad, bydd y Cynghorydd Gruffydd Williams yn


https://www.legislation.gov.uk/ukpga/1971/80/contents%22%20/t%20%22_blank
https://www.legislation.gov.uk/ukpga/1971/80/contents%22%20/t%20%22_blank

(CH)

cynnig fel a ganlyn:-

Bod y Cyngor hwn , yn wyneb yr argyfwng diffyg cartrefi a
achoswyd gan gynnydd prisiau eiddo, cynnydd ail gartrefi a
dylanwad llwyfannau gosod eiddo tymor byr ar-lein, yn gofyn i’r
Cabinet glustnodi’r holl arian a gesglir drwy godi premiwm treth
cyngor ar ail dai / tai haf ar ddiwallu anghenion trigolion sydd
yn byw yn yr ardaloedd lle mae'r argyfwng diffyg cartrefi ar ei
waethaf, sef yn yr ardaloedd hynny lle cesglir y rhan fwyaf o’r
premiwm treth. Mae Llywodraeth Cymru’n annog awdurdodau
lleol i ddefnyddio unrhyw enillion ychwanegol a gynhyrchir gan
godi’r premiwm i gynorthwyo diwallu anghenion tai lleol, yn unol
a bwriadau polisi'r premiymau. Gan dderbyn nad oes gorfodaeth
ar y Cyngor i wneud hyn, dyna’r peth cywir i'w wneud a dyna’r
hyn sy’'n ddisgwyliedig gan fwyafrif aelodau’r Cyngor a’r
cyhoedd ehangach.

RHYBUDD O GYNNIG GAN Y CYNGHORYDD KEVIN MORRIS
JONES

Yn unol &r Rhybudd o Gynnig a dderbyniwyd oddi wrtho dan Adran
4.20 o’r Cyfansoddiad, bydd y Cynghorydd Kevin Morris Jones yn
cynnig fel a ganlyn:-

Bod y Cyngor hwn yn galw ar Lywodraeth Cymru i newid y
ddeddf gynllunio ac yn ei wneud yn orfodol i unrhyw berson
sydd am drosi ty annedd yn dy haf orfod cael hawl cynllunio i
wneud hynny a bod yna drothwyon yn cael eu gosod mewn
ardaloedd i gyfyngu ar y niferoedd o dai haf.



